
PREFACIO

Cai librora llujchingaj ashca runauna yanapasha
tarabanauca. Naupa punda Domingo Grefa
Apguinda, Diospa shimira ricusha chi cuintanau-
nara quillcaca. Chi huasha Silverio Andi Licui,
Silverio Cerda Andi, Carolina Orr Dawson
tucuira ricusha alichinauca ima partiras mas ali
intindichingaj. Sra. Shirley Gerbaulet de Frye
fotounara apica runaunara, chimanda tucui caibi
tiaj dijujashcaunara dibujaca.

Cai librora ricusha intindinguichi imara tucuca
fiaupa callari uraspi, imasna Dios mundora rarca,
imasna ucha rana callarica cai mundoi, imasna
Dios tucui runaunamanda shuj runara ajllaca,
imasna Dios chi ajllashca runamanda mirajcunara
cuiraca shinallara paihua munaira yachachica.
Tucuira ricusha gustasha yachaichi.



DIOS MUNDORA RASHCA.
Gen. 1

Naupa punda Dios ‘¢cai mundoras ahua
pacharas rarca. Cai mundo mana alichishca aca,
tucui partira llandu tuta .aca, .yacujlla tiaca.
Shinajpi Dios alichinara munaca cai pachara.

Naupa punda Dios punzhara rarca,
punzhajlla -tucuchu nica. Shina nishcasna ‘tucuca.
Dios punzhara ricusha alimi nica. Chi huasha
Dios cai punzhara chaupichica. Chaupichisha
Dios punzha partira shutichica punzha, llandu
partira nica tuta. 'Casnara Dios ricusha cushi-
yaca. Tucui caigunara rarca faupa. punda
punzhai.

Chi huasha Dios iyarica mas ranara.
Cayandi punzha Dios nica yacu tiaushcai huaira
tiachu. ~Shina nisha Dios huairara rarca. Yacura
chaupichisha chaupi huaira ahuai, chaupi huaira
allpai saquica. Huaira partira nica cielo. Tucui
caigunaga Dios nishca tunu tucuca. Tucui
caigunara ishqui punzhai rarca.

Quinsa punzhai Dios nica.yacu . .shujllai. .
tandarichu, allpa llujshichu, Casna tucuca. ;Dios.
caita ricusha yacu partira shutichica lamar,
chaquishca partira shutichica allpa. Pai rashcara
ricusha alimi nica. Chi huasha Dios nica allpai
verde quihua ifiachu, tucui muyura aparij yura
inachu. Tucui caiguna Dios ‘rimashcasna
tucunauca, Allpai tucui, saml verde quihua ifiaca,-
paihua quiquin sami mirarica. Caran tunu

muyura -aparij yurauna ifiaca, paihua quiquin
tunura mirachica. Dios tucuira ricusha alimi
nica. Tucui caigunara quinsa punzhai rarca.

Chuscu punzhai Dios iyarica ricuchijta
rash®a nisha. Punzha ricuchijta mas atunda
rarca, chiga indi nica. Tuta ricuchijta mas
ichillara rarca, caiga quilla nica. Estrellasgu-
naras rarca tutai ricuringaj. Shina indi quillas
estrellasgunas ricurisha huatas punzhas quillas
turcarinara ricuchin. Tucui caigunara chuscu
punzhai rarca. Dios tucui pai chuscu punzhai
rashcara ricusha cushiyasha alimi nica.

Pichca punzhai Dios nica tucui yacu
partiunai aichahua mirachu. Tucui ima tunu
ricurij yacui purij animalgunas tucuchu. Huairai
huamburij pishcuuna tucuchu. Caran sami yacui
tiajcuna casna tucunauca. Caran sami ahuai tiaj
pishcuunas tucunauca. Casna rasha ali ajta Dios
ricusha nica: --Miraichi, tucuiguna, undachichi
cai mundora. Casna nijpi ima tunu ricurijcunas
tucuca. Yacui shinallara lamarbi tiaj
aichahuaunas tucunauca. Tucuiguna miranauca.
Pishcuunas miranauca. Dios pai rashcara
ricusha alimi nica. Tucui caigunara pichca
punzhai Dios rarca.

Sujta punzhai Dios nica allpai mirachu
tucui aichauna, huagraunas, ima tunu ricurijpas,
caran tunu animalguna. Casna pai rimajpi casna
tucuca. Dios caigunara nica: --Miraichi cai
mundora undachichi. Dios ali ajta ricusha alimi

2









IMASNA DIOS RUNAUNARA RARCA
Gen. 2:

Dios tucui cai pacharas ahua pacharas
rarca. Cai allpai tucui sami quihuaunaras
yuraunaras .ifiachica. Shinallara rarca tucui
causaj -aichaunaras cai -allpai tiangaj. Tucui
caigunara rashca huasha Dios iyarica shu.
caigunara cuirajta rangaj. Casna runara .rarca.
Allpa polvora apica. Apisha runara rasha
singamanda pucuca causaringaj. Casna rashca
ratullai. causaj runa tucuca.

‘Runara rashca huasha Dios ashca gusto
micuha muyu yuraunara iflachica shu lugarbi.
Chi lugarbi chuscu yacuuna tianauca, shu yacu
Eufrates n1shca. Chi uraspi mana tamlaca,
randi shullallahua ifiaca tucul yurauna. ~Gusto
ricurij yuraunaras, ali micuna muyuyuj’
yuraunaras Dios ifiachica. Shinallara huifiai
causanara cuj yurara rasha chaupi shungui
ifiachica, shinallara alira mana alira yachana
yuraras. Dios chi carira cai. yurauna pambai
churaca cuirangaj. Shina churasha Dios: chi
carira nica: =--Tucui yuraunamanda muyura
apisha’'micunara ushangui. Randi shujmandalla
ama micunguichu. Alira-mana alira yachana.
yuramanda ama micunguichu. Micushaga
huaniunguichimi, nica..

Chi huasha Dios tucui sami- animalgunara
cai runajma apamuca pai shutira churangaj.
Runa tucui caigunara shutira:churaca,

5



animalgunaras pishcuunaras. Cai animalguna
tucuilla carindi huarmindi anauca. Shina ajllaira
cai runa sapalla aca. Shinajpi Dios nica cai
runara yanapajta shujta rasha nisha.

Chi huasha Dios cai runara shinzhira
pufiuchica. Pai huafiushca cuinta pufiuushcai Dios
shu custillas tullura llujchica. Casna rashca
huasha shinallara tapaca. Cai custillasta apisha
shu huarmira rarca. Cai huarmira rashca
huasha runajma pushamuca. Runa cai huarmira
ricusha nica: --Caiga fiuca tullumanda tullumi,
fiuca aichamanda aichami. Caiga carijmanda
rashca raigu paita shutichica huarmi nisha.

(Chi hebreo shimii cari nisha Isha nin. Huarmi
nisha Isha-sha nin carimanda llujchishca raigu.)
Chi raigu casarasha cari paihua yayara
mamaras saquisha paihua huarmihua llutarisha
shu aichalla tucunaunga.

Dios cai runara nica: --Cuirai tucui cai
allpai tiaj aichaunaras, huairai huamburij
pishcuunaras, shinallara tucui yacui tiaj
aichahuaunaras, tucui cai allpai purij animal-
gunaras. Canguna miraichi, cai mundora
undachichi. Caibi tucui tiaj yuraunamanda
muyuunara aparijcunamanda micunguichi.
Shujmandalla ama micunguichu fiuca rimashcasna.
Tucui verde quihuaunaras, muyuunaras
micunguichi cangunas tucui tiaj aichaunas, nica
Dios. Tucui pai rimashca casna aca.

Paiguna gusto cushi causanauca chi yura

pambai, tucui Dios nishea tupura rasha. Cai
‘ishqui runauna llushti anauca, mana ansas
sintinauca paiguna llushti ashcara.




RUNAUNA DIOSTA MANA CADSUNAUN
Gen. 3

Casna Adan huarmindi Eden nishca micuna
yura pambai causanauca. Randi shu punzha Dios
mana micunachu nishcara micunauca. Casna
tucuca. .Shu punzha supai apu machacuibi icuca.
Icujpi chi machacui shamuca huarmira umachin-
gaj. Cai machacui aca yapa iyayuj, yapa
umachij. Huarmira nica: --Ima rashara Dios
tucui yuraunamanda muyura ama micunguichu
nicairi. '

Caita uyasha cai huarmi cutipasha nica:
--Dios nicami tucui caibi tiaj yuraunamanda
muyura micungui, randi shu yuramanda chaupii
shayajmanda ama micunguichu, nica. Ima
punzhas cai yuramanda muyura micusha tacashas
huafiunguimi nica.

Shinajpi cai machacui huarmira cutipasha
nica: --Micui cai chaupii shayaj yuramanda
muyura. Caita micusha mana huafiunguichichu.
Astaun Dios cuinta tucusha .aliras mana aliras
riparanguichimi.

Shinajpi cai huarmi muyura ricusha ali
ricurijpi,. ali micuna ajta ricusha, micusha nica.
Shinallara alira mana aliras yachaj tucusha nisha
apisha micuca. Chi huasha paihua carimas
caraca. Paihuas micuca.

Chi huasha. paiguna llushti ashcara
riparanauca. Shinasha pangaunara apisha sirasha

quillparinauca. Chi huasha chishii Dios
shamushcara uyasha miticunauca. Dios
pasiamusha caparica Adan nisha maibirangui.
Shinajpi Adan nica: --Camba shimira uyasha,
llushti ashcamanda manzharisha miticucani.

Shina nijpi Dios nica: --Pita yachachica
canguna llushti ashcara. Nuca mana micunachu
nishca muyura micushcanguichu.

Adan cutipasha nica: --Can fiucara cushca
huarmi carahuaca.

Adan shina nijpi Dios huarmira tapuca:
--Imarara rashcangui. Huarmi cutipasha nica:
--Machacui fiucara umachisha munachica, chi
raigu micucani.

Tucuira uyashca huasha Dios machacuira
pifiasha nica: --Can casna rashcamanda tucui
animalgunamanda maspas irus tucungui.
Cunamanda camba quiquin icsa carahua llucasha
puringuimi, allpa polvora micungui. Canhua
runaunahua pifianaunguichimi. Canmanda
mirajgunahua huarmimanda miraj runahua.
pifianaungichimi. Shinallara runauna camba umai
chaquihua aitanaungami. Shina rajpi canga: randi
paihua chaqui talumbi caningui. (Shina tucuca
Jesucristo huafiushcai. Supai apu Jesusta
huanchisha nica astaun huafiuimanda Jesus cuti
causarica.)

Dios huarmira rimaca nisha:- -~Tucui
camba causaibi turmindaringuimi huahuara

nanaihua turmmdarlsha pagamchmgulml.
Camba carira uyaj tucungu1, paiga camba
mandaj tucungam1. ’

Dios carira rimaca nisha: --Camba
huarmi rimashcara uyasha mana m1cunachu
nishcamanda micushcangui. Nuca shimira mana
cadsushcamanda tucui allpa caudsayashca
tucunga. Cunamanda fiaupajma turmindarisha
umbisha tarpusha muyuunara micungui:
Shinallara cashas chinis llujshinaungami..
Shinallara huafiunguimi, ‘huafiusha allpa polvo
cuti tucunguimi.

Chi huasha Dios animalgunara huanchisha
carara apisha churarinara rasha‘paigunara
churachica. Adan paihua huarmira shutichica
Eva nishca, pai tucui causaj runauna mamami
nisha. ‘

‘Runaunara :rimashca huasha Dios nica:
--Runa fia fiucanchi cuinta tucushca. aliras ‘mana
aliras yachasha. Cunaga paiguna -huifiai’
causanara: cuj yuramanda muyura ama micungaj
caimanda callpachishun. Paiguna micushaga
fAiucanchijmanda- huifiai causai illaj saquirinaunga.
Casna nisha: chi yura pambamanda Adanda Evaras
llujchica. Chi pambama ama. cuti icungaj angel-
guna indi 1lujshina partima churaca huifiai
causanara cuj yurara cuirangaj. Dios rimash-
cara mana uyashcamanda cai gusto yuraunamanda
llujchisha shu: partima cachai tucunauca.

CAIN ABELBAS

" Gen. 4:1-16, 25-26

Chi huasha Adan paihua. huarmihua
causaca. Huasha Ewva shu carihuara pagarichica.
‘Paihua-shuti aca Cain..:Mas huasha. cuti: shu..
churira pagarichica Paihua shuti aca ‘Abel.

Abel ovejaunara cuiraj aca. Cain chagrara
tarabaj aca.

Chi huasha caran duefio cuyanara Diosma
ricuchingaj apamunauca. Abel pai ovejara cuiraj
asha shu gusto racu ovejara apamuca Diosma
cungaj. Huanchisha Diosta ricuchica. Caita
ricusha Dios yapa cushiyaca. Cai sami cuyanara
Dios munaca. Randi Cain pai tarpushca
muyuunara apamuca Diosma ricuchingaj. Caita
Dios mana cushihua ricuca yahuar illaj raigu.
Mana munaca cai cuyashcara.

Paihua cuyashcara Dios mana munajpi Cain
yapa pifiarica. Shinajpi Dios Cainda tapuca:
--Ima rashara pifiaringui. Can alira rajpiga ali
tucun. Mana alira rashaga yahuarda ricuchinami
fiuca camba uchara pasachingaj.

Chi huasha shu cuti Cain paihua uqui
Abelhua parejo pajllai tianauca cuintasha. Chibi
Cain paihua uquira pifiarisha huanchica Abelda.
Shinajpi Dios Cainda tapuca: --Maibira camba
uqui, nisha.

Shinajpi Cain Diosta cutipasha nica: --Nuca
mana yachanichu. Nuca uquira cuirajchu aniri,
nica Cain. Dios shinajpi nica: --Can camba
uquira huanchishcangui, paihua yahuarda ricush-
cani. Chi yahuar rimaj cuinta huanchij runaras
huanchi nin. Shinajpi cunamanda can maldisiash-
cami angui. Maitas purij tucungui shu
lugarmanda shujma. Shinajpi Cain cutipasha nica:
--Nuca castigana yapa atunmi. Pihuas fiucara

tupasha huanchihuanaungami. Shinajpi Dios
cutipasha nica: --Maicambas canda tupasha
huanchij canzhis cuti mas castigashcami anga.
Shinasha Dios Cainda shu sefialda churaca.

Mas huasha Adan Evas cuti shu churira
tupanauca. Paihua shuti aca Set. Pai Dios
munashca tunura rarca. Setpas huasha churira
tupaca. Paihua shuti aca Enos. Chimanda
huasha cai runauna mirasha Diosta mafangaj
callarinauca.

Q0%
930 912 969

777 365

ADANMANDA NOEGAMA RUNAUNA MIRANAUN
Gen. 5

Dios runaunara rasha pai cuintallara rarca.
Carira huarmiras rasha bindisiaca. .l‘\Taupa punda
runa Adanmi aca. Hebreo shimii paihua shuti
nin Puca Allpa.

Adan 130 huatara charishcai paihua churi
Set nishcara tupaca. Hebreo shimii Set nisha
Alichishca nin. Adan ashca huahuaunara
tupashca huasha 930 huatara charishcai huafiuca.

Set 105 huatara charishcai paihua churi
Enos nishcara tupaca. Hebreo shimii Enos nisha
Huaniuna Cari nin. Set ashca huahuaunara
tupashca huasha 912 huatara charishcai huafiuca.

Enos 90 huatara charishcai paihua churi
Cainan nishcara tupaca. Hebreo shimii Cainan
nisha Charina nin. Enos ashca huahuaunara
tupashca huasha huanuca 905 huatara .charishcai.

Cainan 70 huatara charishcai paihua churi
Malalel nishcara tupaca, Hebreo shimii Malalel.
nisha Diospa:Alabana nin. Cainan -ashca
huahuaunara. tupashca huasha huafiuca 910
huatara charishcai.

Malalel 65 huatara charishcai paihua churi
Jared nishcara tupaca. Hebreo shimii Jared
nisha Mirarishca nin. Malalel ashca huahuaunara
tupashca huasha huafiuca 895.huatara charishcai.

Jared 162 huatara charishcai paihua churi
Enoc nishcara tupaca. Hebreo shimii Enoc
nisha .Diosma Cuyashca nin. Jared ashca
huahuaunara tupashca huasha huafiuca 962
huatara charishcai.

Enoc 65 huatara charishcai paihua: churi
Matusalen. nishcara -tupaca.. Hebreo shimii
Matusalen nisha Birutiyuj Cari nin. Matusalen
pagarishca huasha Enoc 300 huatara mas
causauca, ashca huahuaunara tupasha Enoc.
Dioshua purluJ aca, a11 cat13 aca. Palga mana :
huafiuca. Dios Enocta ahua pachama sh1na11a B
pushaca.

‘Matusalen :187 huatara charishcai paihua
churi Lamer nishcara tupaca:. Hebreo shimii
Lamer nisha Ushayuj nin. ‘Matusalen. ashca-

huahuaunara tupashca huasha huafiuca 969
huatara charishcai.

Lamer, 182 huatara charishcai paihua churi
Noe nishcara tupaca. Hebreo shimii Noe msha
Samana nin. Noe pagarishcai paihua yaya Lamer
nica nisha: --Cai huahua rucuyashcai Dios
caudsayashca allpa turmindarinamanda
lugaryanga raun. Lamer ashca huahuaunara
tupashca huasha huafiuca 777 huatara charishcai.

Noe 500 huatara charlshca ‘huasha paihua
churiunara tupasha shutichica Sem, Cam, Jafet.
Hebreo shimii casna nin. Sem nisha Macanuna
nin. -Cam.nisha Rupaj nin. Jafet nisha
Chausichu nin.

RUNAUNA IRUSTA RANAUN
Gen. 6:5-8

Runauna yapa mi:r'arinaushca Ashcami
tianauca. Randi paiguna mana alira ranauca.
Tucui intiru allpai yapa uchara ranauca. Tucui
paiguna shungui iyarinauna yapa mana ahchu
anauca. Mana alira 1yar1sha causarinauca.

Dios ricuca runauna tucui paiguna yapa
irus iyajcunara. -Shinara Dios ricusha llaquirica,
ima ‘rangajta flaupa punda runara racani nisha.
Paihua shungui yapa llaquirica. Shinajpi Dios:
iyarica‘'shuj tunura rasha nisha caigunara
chingachingaj. Runaunaras, animalgunaras,

pishcuunaras, allpai llucajcunaras huanchisha
chingachisha nica.

Randi Noe nishca runa yapa ali aca.
Diosta manzhaj aca, cadsuj aca. Pailla
Dioshua puriuca.

NOE BARCORA RAN
Gen. 6:11-12

Noe chi uras quinsa churiunara charica.
Paihua churi shutiuna aca Sim, Cam, Jafet.
Caran churi huarmiyuj aca.

‘Dios Noera paita yapa cadsuj &ajta, shu
barcora rai nisha nica. Yapa cai allpa
uchallahuami tapariun, runauna yapa irusta
iyarisha causarinaun, nica. Nuca tucui cai
allpai puriucunara yacuhua tucuchingami rauni.
Shinajpi barcora rai can quishpingaj camba
ailluunandi. Quinsa patayujta rangui nica.
Barcora rasha cai tupura rai: 150 metros tupu
sunima, anzhuma 25 metros tupura, ahuama 15
metros tupura. Shu ventanaras rangui. Pungura
cantiaushca partima rangui. Can casna rashca
huasha ucumandas ahuamandas sumajta pungarai
nica.

Casna rajpi fiuca shu izhura cachamusha,
caiga yacumi anga. Tucui mana alira raujcuna
racui huafiunaunga. Astaumbas canda quishpichi-
sha camba churiunaras paihua huarmiunaras.
Shinallara ‘tucui sami animalgunara . pishcuunaras

chima icuchingui. Caran tunu animalgunamanda
icuchingui shu carira shu huarmira. Tucui sami
micunaunara astangui cangunas animalgunas
pishcuunas micungaj. Chi huasha can icungui
barcoi camba huarmindi, camba churiunas
huarmiunandi, nica.

Noe tucuira Dios nishca tunu rarca.

IZHU CALLARIN
Gen. 7, 8

Chi huasha Dios Noera nica: =--Tucui cai
runaunajpi can ali sumaj chuyajmi angui. Na
icui camba ailluunahua, canzhis parguna ali
gusto aj animalgunara huarmindi icuchingui.
Mana ali ajcunara shu parllara carindi
huarmindi icuchingui. Chi huasha canzhis punzha
huasha fiuca tamiayachishami, chunga punzhara,
chuscu chunga tutara.

Shina nijpi Noe tucui Dios nishcara rarca.
Barcora rashca huasha icuca paihua ailluunandi:
tucui sami animalgunandi. Tucui icushca huasha
Dios pungura tapaca. Cai uras Noe 600 huatara
charica cai yacu cai mundora tapau uras.

Dios pungura tapashca huasha shu semanara
barco ucui causanauca chapasha. Chi huasha
shinzhi tamiaca:. Ahuamanda, ucumandas
tapangaj callarica. Chuscu chunga punzhara
chuscu chunga: tutaras tamiaca, shu quilla
chaupira. Shina tucui partira yacu tapangaj

callarijpi' Noe tiaushca barco yacu ahuai
huamburingaj callarica. Tucui urcuuna
quilparingaj callarica. Yacu urcuunamanda
canzhis metros tupu mas ahuama pasaca.
Shinajpi tucui cai allpai tiaj animalguna yacui
huafiunauca, tucui huagraunas, tucui pishcuunas,
tucui huamburijcunas. Shinallara tucui runaunas
illajta huafiunauca yacui. Mana shujpas causangaj
saquirica. Noella paihua barcoi tiajcunandi
quishpinauca.

/

Unaira tamiashalla causauca. Astaumbas
Dios Noera paihua tiajcunaras mana cungarica.
Chuscu chunga punzhara tamiashca huasha Dios
tamiara saquichica. Shina saquichijpi mana mas
tamiaca, ‘yacu tapamuupas saquirica, Shina‘.jpi/

'\'-‘\_,,./ﬁk"“"“'-""-\ e«f’f’l-_‘_)

tucui yacu paiguna puestoi ringaj callarica,
chaquiringaj callarica. Pichca quilla huasha chi
barco fia Ararat nishca urcui siririca. Nalla
chuscu quilla mas huashai, Noe ventanara
pascasha illahuangara cacharica ima huafiushca
aichara micungaj.

Casna illahuangara cachashca huasha Noe
urpi pishcura cachaca ricungaj. Cai urpi
tiarinara mana tupasha cuti tigramuca cai
barcoma. Shu semana
huasha cuti chi —
urpillara cachaca. \@
Chibi chi urpi shu /:}%
olivo nishca pangara \o{%’ <
apamuca paihua quiru R o
pundai amulisha.

Shinajpis Noe yachaca yacu fia tucui allpai mana
mas siriun. Shinasha chapaca cuti canzhis
punzhara. Chi huasha cuti cachaca urpira.
Chibi chi urpi mana cuti tigramuca barcoma.

Unai huasha fiaupa punzha mushuj huatai
allpa ali chaquirishca aca. Noe chi barcomanda
pangara pascasha ricuca allpa chaquirishcara.
Nalla ishqui quilla huasha Dios Noera nica:
--Llujshi can camba huarmindi, camba
churiunas huarmiunandi. Shinallara llujchi tucui
canhua tiau pishcuunaras, tucui sami animal-
gunaras. Miraichi, cai pachara undachichi, nica.
Shinajpi Noe llujshisha pai, paihua huarmindi
paihua churiunas huarmindi 1llujshinauca. Tucui
chibi tiaj animalgunas llujshinauca.

Cai yacu pasashca huasha barcomanda
llujshisha paiguna rumiunara muntunasha shu
altarda ranauca Diosta alabangaj. Caran ali
animalmanda shujta apisha altarbi churasha
huanchisha Diosta alabanauca.

Casna rashcara Dios ricusha llaquirica
nisha: --Cunamanda flaupajma mana shina
rashachu. Runamanda cai allpara mana casti-
gashachu. Huahua urasmanda runauna mana
alira rajmi anaun, shinajllaira allpara
animalgunaras mana castigashachu. Shinallara
cunamanda mana tucuringachu verano quilla,
tamia quillas, tarpuna uraspas pallana uraspas,
punzhas tutas mana saquiringachu, nica.

Dios Noera quishpichishca huasha Noera
churindira bindisiaca nisha: --Miraichi. Cuna
urasmanda fiaupajma tucui animalguna canda
manzhasha anzhuringa ranaun, pishcuunas, yacu
aichahuaunas, tucui allpai purijcunas. Tucuira
micuj tucungui. Imasna fiaupa muyuunara micui
nicani, cuna animalgunaras micui nini. Randi
causajta ama micuichichu. Can causajta
micushaga can caudsayuj tucungui. Shinallara
shu runara huanchijpiga caudsayuj tucungui,
nica. Dios runara rarca pai quiquinllara chi
raigu ama huanchinguichu nin.

Tucuira Dios nishca shina tucuca.
Noemanda miraca mas runauna cunagama intiru
mundo partiunara runalla tapariun.

DIOS CUICHIRA RICUCHIN
Gen. 9:8-28

Noe barcomanda llujshishca huasha Diosta
agrasishca huasha, Dios mas rimaca Noera
nisha: --Mana paquihuaj shimira rimasha canda
tucui animalgunaras. Cuna urasmanda mana ima
uraspas mundora cuti yacuhua tapashachu. Mana
shina cuti castigashachu. Cai shimira can cierto
yachangaj cuichira churasha cieloi. Cai cuichira
churani fiuca mana paquihuaj shimira rimashca-
manda iyaringaj. Cai cuichi shu sefialmi an.
Puyu tiaushcai cuichi tiajpi cuichira ricusha fiuca
shimira iyarishami, nica Dios. Shina ricusha
iyarisha imasna mana paquihuaj shimira
rimacani nisha yacuuna mana cuti runara illajta
huanchingachu ranaun.

Chi huasha Dios cuintashca huasha Noe
paihua churiunandi chimanda llujshisha cuti
allpai causangaj callarinauca. Noe fiaupa punda
allpara allaj runami aca. Allpara allasha
ubillasta tarpuca. Tarpusha pallasha upisha
machashca tucuca. Shina machashca tucusha
llushti sirica paihua carpa huasi ucui. Paihua
churi Cam nishca paihua yayara ricusha rica
cuintangaj paihua uquiunara. Shina rimajpi
uyasha Sim Jafethua shu churarinara apisha,
huasha purisha yayara ama ricungaj paihua
yayara quillpanauca. Noe fa lijcharisha Cam
rashcara riparaca. Shina riparasha Camda nica:
--Camba churi Canaan nishca maldisiashca
tucuchu, esclavos runa tucuchu paihua uquiunara

sirbingaj. Shinallara nica: --Dios Simda
bindisiachu, paihuajpi Cam tarabachu. Dios
Jafetda mirachichu, Sim partii causachu,
shinallara paihuajpis Cam tarabachu.

Noe causaca 950 huataunara. Chi huasha
huaifiuca.
BABEL LLACTAI TIAJ TORRE
Gen. 11:1-9

Shinajpi Noe churiuna miranauca, ashca
runauna tucunauca. Casna tucushca huasha tucui
partii chi shuj sami shimilla rimajcuna tianauca.
Tucuiguna parijulla uyanauca chi shimillara
rimajcuna asha. Shina ashca tucunausha mas
caru caru causanauca. Shinasha shu cuti indi
llujshina partima rinauca Sinar nishca allpa
partima. Chibi paiguna pura ninauca:
--Ladrillosta rasha cusasha huasiunara rashun.
Casna rasha shinallara shu torre nishca ahua
huasira cielogama pactachingaj rashun ninauca.
Casna rasha fiucanchi carura purishas mana
chingarinchi. Ali tucunmi nisha ninauca.

Casna paiguna raushcai Dios caita
ricungaj shamuca, runauna raushca llactara.
Shinallara paiguna raushca ahua huasira ricusha
Dios nica: =--Caibi runauna shuj sami shimillara
rimajcuna asha imara rasha nishaga ranaungalla,
Cuna callarinlla paiguna iyarisha ranauna.
Imaras iyarishaga ranaungalla. Shinajpi Dios
mas rimaca nisha: --Cuna paiguna rimaushcara
pandachishun nica.

Shina nisha caran tunu shimira rimajta
rarca. -Shina tucusha caran shuj paiguna
rimaushcara turcajpi paiguna raushca llactara,
chi ahua huasi ranara chillai saquinauca.
Paiguna pura rimaushcara fia mana intindinara
ushanatica. Tucui Dios iyarishca tunura Dios
rajpi mana ushanauca mas caita rasha catinara.
Shinallara Dios paigunara anzhuchica caran
partima. '

Chi raigu chita shutichinauca Turcachina.
Hebreo shimii Babel nishcami. Dios paiguna
shimira turcachishcamanda shina shutichinauca.

Sim.

JESUS
SIMPA MIRARIJCUNA
" Gen. 11:10-32

Noeba churi Simba miraicunamanda unai unai
huasha Jesus pagarica. Simmanda miraj churi
shutiunara caibi quillcashca sirin.

Izhu na ishqui huatara pasashca huasha,
Sim 100 huatara charishcai huahuara tupaca,
Arfajad nishca. Ashca churiunara ushushiunaras
tupashca huasha, 600 huatara charishcai huafiuca.

Arfajad (Shinzhi Llacta nin) 35 huatara
charishcai huahuara tupaca, Sala nishca. Ashca
churiunara ushushiunaras tupashca huasha, 438
huatara charishcai huafiuca.

Sala (Mafiana nin) 30 huatara charishcai
huahuara tupaca, Iber nishca. Ashca churiunara
ushushiunaras tupashca huasha 433 huatara
charishcai huafiuca.

Iber (Chimbashca nin) 34 huatara charish-
cai huahuara tupaca, Peleg nishca. Ashca
churiunara ushushiunaras tupashca huasha 464
huatara charishcai huafiuca.

Peleg (Chicta nin) 30 huatara charishcai
huahuara tupaca, Reu nishca. Ashca churiunara
ushushiunaras tupashca huasha 239 huatara
charishcai huanuca.

Reu (Amigo nin) 32 huatara charishcai
huahuara tupaca, Serug nishca. Ashca churiunara
ushushiunaras tupashca huasha 239 huatara
charishcai huafiuca.

Serug (Pilluri nin) 30 huatara charishcai
huahuara tupaca, Nacor nishca. Ashca
churiunara ushushiunaras tupashca huasha 230
huatara charishcai huafiuca.

Nacor (Runcaj Runa nin) 29 huatara
charishcai huahuara tupaca, Tare nishca. Ashca
churiunara ushushiunaras tupashca huasha 148
huatara charishcai huafiuca.

Tare churiuna anauca Abran (Atun Yaya
nin), Nacor (Rucaj Runa nin), y Haran (Urcu
Runa nin). Paiguna causanauca Ur nishca
llactai, Eufrates nishca yacu pungui. Haranba
ushushiuna anauca Milca y Isca. Isca churi

Lotmi aca. Abranba huarmi aca Sarai . Sarai
huahua illajmi aca. Nacorba huarmi aca Milca.
Chi Ur nishca llactallai Haran huafiuca.

Chi huasha Tare shu llactama riusha
pushaca paihua churi Abranda cachun Saraitas.
Shinallara Tare paihua churi huahua Lot
nishcaras pushaca. Paiguna Canaan nishca
llactama riunchi nisha Haran nishca llactama
pactasha saquirinauca, chillai causarinauca. Chi
llactai Tare huafiuca 205 huatara charishcai.

DIOS ABRANDA CAYAN
Gen. 12:1-9

Chi uraspi Dios rimasha Abranda nica:
--Camba allpamanda llujshisha ri. Tucui camba
ailluunara saquisha ri. Canda allpara ricuchisha
cushcanguimi. Canda bindisiashami. Shinallara
tucui canmanda mirajcunara chi allpara cusha
bindisiashami. Canma shu allpara cushami,
chibi atun muntun tucungui, can atun runa
tucungui shujcunara yanapangaj. Maican
runaunas canda alira rajpiga fiuca paigunara
alira rashami. Randi maicambas canda mana
alira rajpi fiuca paigunara mana alira rasha.
Tucui mundoi tiaj runauna canmanda bindisiashca
tucunaunga.

Abran casna Dios rimashcara uyasha pai
rimashca tunura rarca. Paihua allpamanda
llujshisha saquica paihua ailluunara. Paihua
uqui churi Lot nishcahua llujshica. Chi uras
Abran .75 huatara charica.

Chi huasha Abran paihua huarmi Sarai
nishcaras, Lotdas, tucui pai sirbijcunaras
pushasha tucui charishcaunara apanauca. Haran
nishca lugarmanda llujshinauca Canaan nishca
Dios cuyana allpama ringaj. Unai huasha
caiguna Canaan allpama icusha Siquen nishca
allpama pactanauca. Chi uraspi chibi causanauca
Noeba churi Cammanda miraj runauna. Astaum-
bas Dios ricurisha Abranda rimaca nisha cai
allpara cushami canmanda mirajcunama.

Dios rimashcara uyasha Abran rumira
muntunasha shu altarda rarca Diosta alabasha,
ricurij Diosta ahuayachingaj. Chimanda
llujshisha mas sur partima rica. Betel nishca
llacta huashahuai paihua carpa huasira
shayachica. Chibis shu altarda rarca Dioshua
cuintangaj. Chi huasha mas rica Neguev nishca
partima.

ABRAN EGIPTOI TIAN
Gen. 12:10-20

Pai chi allpai tiaushcai ashca yarcai
tucuca. Shinajpi Abran Egiptoma risha nica
chima causangaj chibi micuna tiashcamanda.
Egiptoma manaraj icushara paihua huarmi
Saraira nica: --Can ali gusto huarmi angui. Can
nuca huarmimi ani nijpiga fiucarara Egipto
runauna huanchihuanaungami canda apingaj. Ama
Auca huafiungaj can ningui fiuca panimi ani nisha.
Can casna nijpiga filucara mana huanchihuanaun-
gachu. Can shina nishcamanda fiuca causasha.

Casna nishcara uyasha Abranba huarmi
Egipto runaunama shina nica. Paiguna Egiptoma
pactajpi tucuiguna paita ricunauca, gusto
huarmimi ninauca. Chibi ajcuna ricunauca nisha:
--Caiga camba huarmichu. Shinajpi cutipasha
nica: --Nuca panimi. Chita uyasha Saraita atun
apu Faraonbajma apanauca pai charingaj.
Shinajpi apu Faraon Abranbajpi ali rarca.
Ashcara charica ovejaunara, huagraunaras,

caballounaras, camellounaras, shinallara ashca
sirbijcunaras carindi huarmindi.

Casnara Dios ricusha cai Faraonma ashca
turminduscunara cachaca. Shina cui tucusha
Faroan Abranda cayasha nica: --Imarara rangui.
Imajta mana nicangui cai huarmiga fiuca
huarmimi. Ima rashara can fiuca panimi nican-
gui. Can shina nijpimi fiuca caita apicani fiuca
huarmira rangaj. Cuna camba huarmira apisha
richi nisha nica Faraon. Shinallara Faraon
tucui paihua quiquin sirbijcunara nica cai runara
Aambira ricuchichi. Shina nijpi fiambira
ricuchinauca Abranda huarmindi tucui paihua
charishcaunahua chi llactamanda 1llujchingaj.
Shinajpi Abran Egiptomanda llujshica.

ABRAN LOT ANZHURINAUN
Gen. 13

Abran Egiptomanda norte partima rica
Neguev nishca lugarma tucui pai charishcaunandi,
paihua huarmindi, Lotndi. Chi huasha caiguna
cuti tigramunauca Betel nishcama, paiguna fiaupa
tiashcama. Chibi pai fiaupa altarda rasha
Dioshua cuintashca aca.

Abran tucui curihuas cullquihuas, tucui
animalgunahuas yapa charij runa aca. Lotpas
shinallara ashca huagraunara charica. Chi
allpai shinallara causanauca canaan runauna,
shinallara feriseogunas.

Abran Lotpas ashcaunara charinauca.
Abran paihua huagrara ovejaras cuirajcunara-
charica, Lotpas shujcunara charica. Shinasha
mana ushanauca shu puestollai causangaj. Cai
tarabaucuna pura pifiananauca. Casna. ranaupi
Abran Lotda nica: --Nucanchi aillu pura asha
ama pifianashunchi, fiucanchi tarabajcunas.
Ashca allpa tian. Anzhurishunchi. Can ali
maqui partima rijpi fiuca lluqui maqui partima
risha. Can lluqui maqui partima rijpi fiuca
randi ali maqui partima risha nica.

Shinajpi Lot ricuca Jordan yacu allpara.
Ashca yacu, ashca gusto quihua tiaca Egipto
allpa cuinta. Chi uras Dios manara Sodoma
Gomora llactaunara castigajllaira aca. Shinajpi
Lot Jordan yacu allpara ajllaca, tucui Jordan
allpara .apica. Shinasha Lot indi 1llujshina

partima rica. Casna rasha anzhurinauca shuj
shujmanda. Chigama Abran Canaanbi llactaca,
Lotga Jordan partii llactaca. Shina rashca
huasha Lot paihua carpa huasira caran partiunai
Sodomagama churasha apaca. Chi Sodoma llacta’
runauna yapa uchara raj runaunami anauca.

Chi huasha, Lot anzhurishca huasha, Dios
Abranda nica: --Camba fiahuihua ricui tucui
partima, indi llujshina partima, indi icuna
partimas, quinri partiunamas. Tucui cai allpara
can ricushcara canma cuni, canmanda
mirajcunamas cushami huifiaigama chibi
causangaj. Canmanda ashcara mirachisha,
tsatsa cuinta canmanda ashcara mirajcuna
tucunaunga. Cuna atari. Tucuima purisha ri
faupajmas quinrimas, tucui caita fiuca canma
cushcanguimi. Shina nijpi Abran paihua carpa
huasira atun yurauna mayanllai shayachica,
Hebron llacta mayanllai. Chi huasha chibi shu
altarda rasha Dioshua cuintaca.

ENEMIGOUNA GUERRASHA LOTDA APINAUN
Gen. 14

Chi uraspi Sodoma nishca llacta chi
mayanlla tiaj llactaunas sirbinauca shu Quedula-
mer nishca atun reyda. 12 huataunara
sirbinauca. Chi huasha 13 huatai mana mas
sirbisha ninauca. Shina nijpi chi atun rey paihua
llactamanda guerrangaj llujshisha paihua amigo
reygunandi ashca runaunara binsinauca guerrasha:

tucui partii. Chi huasha pactamunauca Sodoma
partii. Quedulamer chuscu reyhua suldaruunandi
tianauca. Sodoma pichca reyhua suldaruunandi
tianauca. Shina guerrananauca. Randi Sodomauna
mana bisingaj ushanauca. Mana ushasha Sodoma
rey Gomora reyhua urcuunama miticunauca.
Huaquin suldaruuna miticusha manga allpa

cuinta turui urmanauca.

Chi enemigounaga ashcara guerrasha
shamusha Sodoma nishca llactaras Gomora
nishca llactaras binsisha tucui paiguna
chariushcaunara apanauca. Shinallara runaunaras
apinauca. Cai guerrai binsisha Lotdas tucui
paihua charishcaunaras apinauca caudsayachisha.

Shinajpi ricusha shuj mana api tucuj runa
Abranma rimangaj rica. Abran caita uyasha
sirbijcunara tandachica 318 runaunara caigunahua
guerrangaj. Tucui cai runauna Abranba huasii
pagarijcuna anauca, yachachishca anauca.

Abran chi runaunahua dsaslla risha
chigunara tutai chaupichiuca huaquinguna cai
partii huaquinguna chi shu partii ringaj. Chibi
caran partimanda callarinauca macanaungaj
paiguna enemigounahua. Chi enemigounara
binsisha callpachica. Casna rasha Abran
lugaryachica Lotda. Shinallara tucui caudsaya-
chishca runaunaras, huarmiunaras, tucui paiguna
charishcaunaras lugaryachica. Casna rasha
Abran cai runaunara lugaryachijpi yapa
cushiyanauca chibi causaujcuna.

Abran shina tigraushcai Salem nishca
llacta rey, Melquisedec nishca, shamuca tandara
upinaras Abrangunara cuyangaj. Chi Melquisedec
atun Dioshua yapa cuintaj aca. Shinasha Abranda
bindisiaca nisha: =--Cai pachara ahua pacharas
raj atun Dios canda bindisiachu. Pai camba
enemigounara canda binsichishcamanda atun
Diosca ahuayachishca achu, nica. Shina nijpi
Abran chi rey Melquisedecma shu chunga
partira cuyaca.

Shinajpi Sodomamanda aj rey Abranbajma
shamusha agrasisha nica: --Runaunalla fiucahua
tigranauchu randi tucui apamushca charishcau-
nara apai can charingaj. Shina nijpi Abran
cutipasha nica: --Mana shina rashachu. Nuca
shina rajpi can ningui chari Abranda charij
tucungaj rashcami nisha. Chi shuj fiucahua rij
runaunalla paiguna partira apai tucunauchu, nica.

ABRANHUA DIOS CUINTAN
Gen. 15

Tucui cai huasha Dios Abranda nica shu
nuspashcai: --Ama manzhaichu, fiuca canda
cuirajmi ani. Can ashcara cui tucushcanguimi.

Shina nijpi Abran cutipasha nica: --Imarara
cuhuangui, Dios, fiuca casna ashcai. Ima
huahuaras mana charinichu. Quiquin churira
mana charishcamanda fiuca huafiusha shu sirbij
runama tucuira cushami. Nuca huasii pagarishca

37



38



Eliezer nishca runa tucui fiuca runaunara pai
mandajmi. Nuca huafiujpi pai tucui fiuca
charishcaunara cui tucunga. Paima tucuira
cushami.

Shinajpi Dios cutipasha nica: --Caiga mana
cui tucungachu, mana can charishcaunara
duifiuyangachu. Camba charishcaunara duifiuyajca
camba quiquin churimi anga. Chi huasha Dios
tapuca Abranda nisha: --Estrellasgunara ricusha
ushanguichu yupangaj. Canmanda mirajcuna
shinallara ashca tucunaunga.

Shina nijpi uyasha Abran Diosta quirica.
Shina quirishcara Dios ricujpi Abran ucha illaj
chuyaj shunguyujmi aca.

Dios mas rimaca nisha: --Nuca carumanda
canda pushamucani cai allpara cuyangaj.
Shinajpi Abran randi cutipasha nica: --Imaira
rijsisha fiuca cai allpara duifiuyanara. Shinajpi
Dios cutipasha nica: --Apami shu huagrara,
isqui chiboras shu cari shu huarmi. Caran
shuj quinsa huatayujcunara apami. Shinallara
shu urpira shu turtula nishca pishcuras apami.

Shina nijpi Abran caigunara apamusha
chaupi chaupi partisha pariju churaca. Randi
mana particachu pishcuunara. Tucui caigunara
partishca huasha illahuangauna shamujpi Abran
chishajta callpachica. Na indi icuushcai ‘Abran
shinzhira pufiuca. Paihuajpi yapa yana tuta
tucujpi shinzhi manzhai shamuca.

Shina tucujpi Dios Abranda nica: --Cierto
pacha yachashcangui canmanda mirajcuna shu
allpama ringa ranaun unaira causangaj. Can
randi rucuyashcai huanungui mana chi llactama
risha. Paigunaga mana paiguna quiquin allpa
tiajpi chibi tarabaj runauna tucunaunga, esclavos
nishcauna. 400 huataunagama shina caudsayashca
causanaunga. Randi chi 400 huata huasha chi
caudsayachij runaunara fiuca taripashami. Shina
taripashca huasha canmanda mirajcuna chi
allpamanda llujshisha ashca charishcaunara
apamunga ranaun. Chigunama cai allparaga
cushami. Egipto yacumanda atun yacu Eufrates
nishca yacugama cui tucunaunga. Cunaga cai
allpai causanaun ashca runauna. Chi runauna
anaun: ceneo, sinisio, cadmunio, itio, pirisio,
ripaita, amurrio, cananio, jirisio nishca
muntungunami. Tucui paiguna allpaunara canda
cushami, nica.

Indi fia icushca huasha yapa yanayashcai
shu atun nina shamuca aicha chaupi chaupira
pasaca. Chi punzha Dios Abranhua mana
paquihuaj cierto pacha pactachij shimira rimaca.

ABRAN SHU HUARMIRA APIN
Gen. 16

Abran fia chunga huatara Canaan allpai
causasha chara shu huahuallas mana tupashca.
Paihua huarmi Sarai shu chulara charica, Egipto
allpamanda huarmi aca, Agar nishca. Sarai

huahuara mana charisha Abranda nica: --Nuca
chulara api, chimanda churira charisha chari.

Abran paihua huarmi casna nisha rugajpi
chi huarmira apica. Apijpi chi huarmi
icasayuj tucuca. Shina tucusha Agar pifiaca
Saraita mas tucusha. Cai huarmi Saraita mana
ali rimajpi mas tucujpi Sarai Abranda nica:
--Cai nuca canma cushca huarmi mas tucusha
pifiahuan, fiucara mana ali riman. Dios
taripachu fiucahua canhua can rashcamanda.

Shinajpi Abran cutipasha nica: --Agar
camba chulami, can munashca tunura rai:
Shinajpi Sarai paihua chula Agarda shinzhira
irusta tarabachica. Shinajpi Agar Saraibajmanda
raiticusha rica runa -illashca partima. Chibi shu
pugru mayanbi Diospa angel Agarda tupaca.
Tupasha cai huarmira nica: --Maimandara
shamungui, maimara riungui. Casna nijpi cai
huarmi cutipasha nica: --Nuca sefiora fiaupaj-
manda, miticusha shamushcani.

Casna nijpi chi.angel nica: --Tigrai camba
sefiorajmallara, paita cadsusha causai. Diospa
angel shinallara nica: --Can shu huahuara
Abranmanda charingui, churimi anga. Paita
shutichingui Isimael nishca. (Hebreo shimii
nisha Dios Uyan nin.) Caiga shinzhi runami
anga. Pai tucui runaunahua pifiaringami, tucui
runauna paihuas pifiarinaungami. Paimanda
mirachishami mana yupana ushaihuajta.

Diospa angel rimashca huasha Agar nica:

--Diosta ricusha causarishcanichuiri. Shinajpi
chi pugrura shutichica Causaj Dios Nucara
Ricuca Shinajllaira Causauni nisha.

Abran 86 huatara charishcai Agar shu
churira pagarichica. Cai churira Abran
shutichica Isimael nisha.

DIOS CUTI CUINTAN ABRANHUA

Gen. 17

Abran 99 huatara charishcai Dios cuti
cuintaca Abranhua. Shina cuintasha nica:
--Nucami ani tucui ushaiyuj Dios. Nucapajpi
puri. Sumajta rasha mana alira ama ranguichu.
Shina causaupi mana paquihuaj cierto pactachina
shimira canhua rimasha. Shinallara canmanda
yapa ashcara mirachishami.

43



Shina nijpi Abran Diospajpi cungurica.
Cungurijpi Dios paihua mas cuintasha nica:
--Nucahua canhua cuintanaunami, fiucahua camba
mirarijcunahuas. Shinallara canmanda yapa
ashcara mirachishami, ashca runauna tucunaunga.
Cunamanda fiaupajma camba shuti Abrahan,
mana Abran. (Hebreo shimii Abran nisha Atun
Yaya nin. Abrahan nisha Huaranga Huaranga
Runauna Yaya nin.) Canmanda ashca runauna
miranaunga. Chi canmanda miraj muntunmanda
atun mandaj apuuna tianaunga. Mana paquihuaj
shimi rimashcamanda huifiai huifiaigama camba
quiquin Diosmi ani, shinallara canmanda
mirarijcunajpas Diosmi ani. Shinallara can
purishca Canaan allpara canda cushami canma
canmanda mirajcaunamas.

Dios mas Abrahanda nica: --Canda ajllasha
chicanyachishcani. Shinajpi fiuca shimira
pactachina angui, cambas canmanda mirajcunas.
Tucui canguna cariuna ullu carara pitinami,
shina rasha fiuca runa tucunami. Caran llullu
churi huahuara pusaj punzhai shina ranami.
Mana shinachu rasha fiuca shimira paquinguichi-
mi. Mana fiuca runa asha yanga runa tucunga.

Casna nishca huasha Dios mas nica
Abrahanda: --Cunamanda camba huarmira ningui
Sara, mana Sarai. (Hebreo shimii Sarai nisha
nin Nuca Balij Huarmi. Sara nisha nin Tucui
Mundo Balij Huarmi.) Paitas bindisiasha.
Canguna shu churira charingaj raunguichi. Nuca
paita bindisiajpi paimanda ashca runauna

miranaunga. Paigunamanda atun mandajcuna
tucunaunga.

Shina nijpi Abrahan asica nisha:
--Imarashara casna cai tucui rucu ahuai
huahuara charinguimi nisha nin. Nisha paihua
shungu ucui iyarica cuna fiuca 100 huatarami
charini nisha, Sara 90 huatara charin. Nucanchi
rucu asha imarashara shu huahuara charinanga.
Abrahan shina iyarisha Diosta nica: --Isimaelda
bindisiasha mirachipangui.

Casna nijpi Dios cutipasha nica: --Cierto
pacha camba huarmi Sara shu churi huahuara
charingami raun. Paihua shutira rangui Isaac
(hebreo shimii nisha nin Asina). Chi mana
paquihuaj shimira paihua rasha huifiaipa shimira
cuintasha paimanda mirarijcunahuas. Isimaeldas
bindisiasha can nishcasna, paitas mirachishami.
Pai 12 churiunara charinga raun, mandaj apu
reycuna tucusha. Paigunamanda ashcara
miranaungami. Randi camba huarmi Saraga Isac
shutiyuj churira pagarichinga raun cai uraspi
mushuj huatai. Chi Isac nishca churira fiuca
mana paquihuaj shimira rashami, nica.

Dios cuintashca huasha Abrahanbajmanda
sicaca. Chi huasha Abrahan Isimaelda pitica
Dios rimashcasna, tucui paihua huasii pagarij
cariunaras, tucui randishca esclavoscunaras.
Abrahan pitirishca uraspi 99 huatara charica.
Isimael chi uras 13 huatayujmi aca.

DIOS ABRAHANDA CHURIMANDA CUTI CUINTAN
Gen. 18:1-15

Chi huasha shu cuti chaupi punzhai
Abrahan paihua carpa huasi punguii tiaushcai
Dios ricurica. Abrahan quinsa runaunara
ricusha paigunajma rica paihua huasima
icuchingaj, pasiachingaj. Shina callpasha risha
nica: --Sefior, ama ringuichu, caillai
saquiringuichi. Yacura apamusha canguna
chaquiunara, maquiunaras maillangaj. Cai yura
1llandui tiasha samaichi. Micunaras tandaras
apamusha canguna micusha ursara charingaj,
nica.

Chi runauna uyasha ninauca: --Rai caita
can nishca tunura.

Shinajpi Abrahan huasima risha Sarara
nica: --Ansa harinara apisha tandara rai.
Abrahan shu ali malta huagrara apisha paihua
sirbijta mandaca huanchisha yanusha puruntungaj.
Chi huasha apica quesora, lecheras, tucui
paiguna puruntushca aichara apisha paigunajma
apamuca. Paiguna micuushcai Abrahanbas
paiguna mayambi shayaca yura llandui.

Chi huasha cai cariuna Abrahanda
tapunauca: --Maibira camba huarmi Sara.
Abrahan cutipasha nica: --Cai huasi ucuimi
tiaun. Dios nica: --Cuti cambajma tigramushmi.
Cierto pacha canda nini camba huarmi Sara shu
huahuara charingami, cari huahuara.

Casna nishcara Sara huasi ucumanda
uyauca. Sara casna nishcara uyasha paihua
shungu ucui asica nisha: --Imarashara casna
rucu ashcai shu huahuara charisha. Nucas fiuca
caris fia rucu ashaga imasnara huahuara
tupashunzhuiri nisha.

Shinajpi Dios Abrahanda nica: --Imarashara
Sara asica nisha ciertochu huahuara charisha
casna rucu ashcai nisha. Tianzhu shuj tunullas
Dios ranara mana ushaibaj. Mana tian.
Diospajca tianmi ima shinzhiras ranallami. Cuti
cambajma tigrasha. Chi uras Sara cari
huahuara pagarichingami.

Caita uyasha Sara llullasha manzharisha
nica mana asicanichu. Shinajpi Dios nica mana
casnachu, asicanguimi.

ABRAHAN LLACTAUNAMANDA DIOSTA MANAN
Gen. 18:16-33

Chi huasha chi quinsa runauna atarisha
Sodoma nishca llactara ricunauca. Abrahanbas
paigunara compafiaca fiambira ricuchingaj.

Shina riusha Dios iyarica: --Abrahan
ashca runauna tucungami. Shinajpi tucui mundoi
tiaj runauna paimanda bindisiashca tucunaunga.-
Nuca yachani ‘paihua huahuaunara tucui paihua
huasii tiajcunaras fiuca munashcara yachachinga.
Shina yachachijpi paiguna fiuca munashcara alira
sumajta ranaunga. Shinajpi tucui fiuca paimanda

rimashcauna pactangami. Shinasha cunaga fiuca
ranga raushcara pacashachu. Mana pacashachu.
Nuca ranga raushcara ricuchisha.

Shina Dios Abrahanmanda iyaca. Chi
huasha Abrahanda nica: --Nuca uyashcani
imasna Sodoma Gomora llactauna yapa ashca
uchallahua yapajta causanaun. Chima risha
ricusha yachangaj.

Shina nijpi chi shu cariuna Sodoma llactama
rinauca, randi Abrahan Diospajpi shayasha
tapuca: --Mana alira raj runaunara huanchisha
sumaj causaj runaunaras parijulla huanchinga
raunguichu. Pichca chunga alira raj runauna
llacta ucui tiajpiga chi llactara tulanguichu chi
pichca chunga runaunara mana quishpichisha.

Can tucui mundora taripaj asha mana yanga
huanchingui sumaj causaj runaunaras mana alira
rajcunahuas. Can mana shinara raj angui, nica.

Shina nijpi Dios cutipasha nica: --Pichca
chunga sumaj causajcunara tupasha paigunamanda
llactara quishpichisha.

Abrahan cutipasha nica: --Nuca yanga
runami ani, randi ansallara mas tapusha.
Chuscu chunga pichca sumaj runauna tiajpiga,
tucui llactara tulangajchu raungui. Shina tapujpi
Dios cutipaca nisha: --Chuscu chunga pichcara
tupasha mana tulashachu.

Abrahan cuti rimaca nisha: --Chuscu
chungallara tiajpiga. Dios cutipaca: --Chuscu

chungamanda mana shina rashachu. Shina nijpi
Abrahan mas rugaca nisha: --Anra pifiahuangui-
chu, randi tapusha nini. Quinsa chunga ali
causaj runauna tiajpiga imara rangui. Shina
rugajpi Dios nica: --Quinsa chunga tiajpiga
mana rashachu.

Abrahan mas mafiaca nisha: --Canda mas
mafiani. Ishqui chunga ali sumaj runauna
tiajpiga. Shina mafnajpi Dios nica: --Ishqui

chunga ali sumaj runauna tiajpiga paigunamanda
mana rupachishachu.

Shina nijpi Abrahan shuj cuti mas rimaca
nisha: --Ama pifiahuapanguichu, fiuca shu
cutilla mas rugauni. Chungalla tiajpiga illajta
chingachingichu. Shina nijpi Dios nica: --Mana.
Chungamanda mana huanchisha chingachishachu.

Dios Abrahanhua cuintashca huasha rica.
Rijpi Abrahan randi paihua huasima tigraca.

ANGELGUNA LOTGUNARA LLACTAMANDA
LILUJCHISHCA HUASHA
SODOMA GOMORAS LLACTAUNA RUPANAUN
Gen. 19

Chi ishqui angelguna chishii pactanauca
Sodoma nishca llactama, Lot tiaushcama. Lot
tiashca aca llacta pungui maibi apuuna tiarinaun.
Chi angelgunara ricusha Lot atarisha rica
paigunara tupangaj, paigunara paihua huasima
pasiachingaj. Shinajpi Lot paihua huasii pufiuichi

nica cayandi punzha ringuichi canguna
riushcama, nica. Shina nijpi cai ishqui pura
ajcuna ninauca: --Cuna tuta chaupi llacta
fiambiunai pufiunchi. (Aillu illajpi runauna.shina
ranauca.) Casna nijpi mana munasha Lot cuti
nisha paihua huasima pushaca. Pushasha,
levadura illaj tandara rasha ali micunaras
caraca caigunara. Paiguna chaquiunaras
maillaca.

Na tutayaushcai paiguna chara mana
pufiushcallaira tucui cai llactai tiaj cariuna,
rucuunas maltaunas, Lotpa huasira muyuchinauca
nisha: --Lot, camba huasii tiau pasiaj runauna
llujchi fiucanchi paigunara apisha huarmi cuinta
gustangaj. Casna ninaupi Lot canzhama rica
paigunahua rugangaj nisha: --Ama shina irusta
raichichu. Caiguna fiuca huasii pasiamuj
runaunara cuiranami ani. Canguna llutarisha
nijpi fiuca huanra ushushiunara apichi.

Shina nijpi anzhuri ninauca. Huaquinguna
randi Lotmanda rimanauca nisha: --Cai runa
fiucanchi llactama causangaj shamuca, cunaga
fiucanchira mandangaj callarin. Shina nisha
Lotda ninauca: --Paigunamanda canda yalira
ranchi.

Shina nisha paiguna Lotpajma shamunauca,
mayanllayanauca pungura fialla paquinauca.
Casna raupi chi ratullai cai angelguna Lotda
ucuma aisamusha icuchinauca, pungura tapanauca.
Chi huasha tucui runauna fiahuiunara

fiausayachinauca. Shinajpi tucui runauna pungura
nisha mascai cachanauca, mana tupasha
saquirinauca quillachingaj.

Chi huasha angelguna Lotda ninauca:
--Ailluunara charinguichu cai llactai. Maican
churi, ushushi, mashauna tiajpiga llactamanda
canzhama pushai. Cai llacta Diospajpi yapa
uchara rashcamanda pai fiucanchira cachamuca
rupachingaj, ninauca. Shina nijpi Lot cuintaca
paihua mashaunahua, randi paiguna Lot nishcara
uyasha burlanauca.

Punzhayana mayambi Dios Lotda
llaquishcamanda cai angelguna Lotda ninauca:
--Atari, nisha, camba huarmira pushasha ri,
ishqui ushushindi. Richi cangunas cai
runaunahua ama huafiungaj. Lotguna randi
unayanaupi chi angelguna maquiunamanda apisha
llacta canzhama cachaca nisha: --Ama
ricunguichichu canguna huashama. Urcuunama ri,
ama chaupi fiambillai saquiringuichichu. Canguna
causaira cuiraichi.

Shina urcuunama richi nijpi Lot mafiaca
nisha: =--Urcuma rishaga chillai fiucanchi
huafiunangami. Manachu ushani chi ichilla
llactahuama, Zoar nishca llactama, rinara
chillai quishpingaj. Shina rugaupi angel alimi
nica, randi ucta richi. Can chara mana
pactajllaira mana ushanichu fiuca ranara rangaj,
nica.

Paiguna fia riuushcai Lotpa huarmi

huashama ricuca. Ama ricunguichu nisha
cachashcara mana cadsusha Lotpa huarmi paihua
huashama tigrasha ricuca. Chi ratullai shu
cachi rumi tucuca. Chillai saquirica cachi rumi
tucusha, pai ama ricunguichu nishcara mana
cadsusha ricushcamanda.

Lot ushushindi shina chi llactahuama risha
pactaca indi fia sicaushcai. Cai huasha ahua-
manda nina tamia tamiaca. Intiru llactauna
rupanauca. Sodoma llactai tiaj runauna, Gomora
llactai tiaj runaunas, tucui chagraunai tiaj
micuna muyuuna huafiunauca. Tucui illajta
rupasha huafiunauca.

Angelguna Abrahanbajmanda llujshishca
cayandi punzha Abrahan sicaca pai Dioshua
cuintaushca lugarma. Chimanda ricuca Sodoma
Gomora partima. Shina ricujpi shu cushni
allpamanda sicaca, shu atun ninamanda cuinta
ashca cushni. Randi Dios Abrahanda iyarisha
Abrahanba aillura cachaca chi llactaunamanda.

Lot randi chi Zoar nishca llactai causangaj
manzharica. Shina manzharisha urcuma rica
paihua ushushiunara pushasha. Chibi shu cueva
nishca atun uctui causanauca. Chibi tiaushcai
fiaupa punda ushushi paihua fafiara nica: --Cuna
cari illan fiucanchihua casarangaj. Casna
rashunchi. Nucanchi yayara machachisha paihua
pufiushun huahuara charingaj. Shina nijpi Lotda
machachisha fiaupa punda ushushi pufiuca paihua
yayahua, Lot mana imaras sintiushcai. Cayandi

tuta -paihua quipa ushushi shinallara yayara
machachisha paihua pufiuca. Shina ranaupi ishqui
ushushi icsayuj tucunauca. Naupa punda ushushi
churira pagarichisha Moab nishca shutichica.
Quipa ushushi churira pagarichisha Benami
nishca shutichica, amonitas muntun tucuca. Chi
ishqui huahuamanda ashca runauna mirashca
tucunauca. Chi runauna ashca tucushcai
Abrahanmanda mirajcunahua yapa macananauca.

ABRAHAN LLULLAN PAIHUA HUARMIMANDA
Gen. 20

Chi huasha Abrahan Neguev nishca allpama
risha chibi puriuca. Shina puriusha Gerar nishca
llactama pactaca. Chibi tiaushcai Abrahan chi
runaunara paihua huarmimanda fiuca panimi
nisha cuintaca. Shina nijpi Abimilic nishca chi
llactai mandau apu Abrahanba huarmira apangaj
cachaca paihua huarmira rangaj. Chi tuta
Dios Abimilicta nuspaibi nica: --Can apamushca
huarmi shu carihua casarashcami. Can
Abrahanba huarmira apamushcamanda can
huafiungami raungui, nica.

Abimilic Sarahua mana llutarishcachu aca,
pai chara yanga tiaca Abimilicpa huasii.
Shinasha Abimilic Diosta nica: --Sefior, culpa
illaj runara huanchinguichu. Chi cari manachu
nica cai huarmi fiuca panimi. Huarmi shinallara
nica cai cari fiuca turimi. Mana uchara rasha
nisha cai huarmira pushamucani.

Abimilic shina nijpi Dios paita cutipaca
nisha: --Ari, intindinimi can mana irusta rangaj
pushacangui. Nucaga can mana fiucajpi uchara
rangaj canda quishpisha lugarda mana cucanichu
chi huarmihua llutaringaj. Cunaga huarmira
cutichingui paihua quiquin carima. Chi cari
fiucahua cuintaj carimi an. Pai canmanda fiucara
maifianga, shinajpi can causanguimi. Randi can
cai huarmira mana cutichishaga huafiunguimi,
cambas camba ailluunandi.

Pai casna tuta nushpashcara tutamanda
paita sirbijcunara cayasha tucuira cuintaca.
Shina nijpi uyasha cai runauna manzharisha
chujcharinauca. Tucui paita sirbijcunara
rimashca huasha Abrahanda cayachica tapungaj:

--Imarasha fiucahua casna rangui. Candachu
mana alira rashcani can fiucanchira culpayachin-
gaj. Chita mana ranachu. Imara iyaricangui
casna rangaj.

Casna nijpi Abrahan cutipasha nica: --Cai
lugarbi runauna Diosta mana manzhanaunzhu
iyaricani, shinasha huanchihuanga raungui fiuca
huarmimanda. Cierto pacha fiuca panimi, fiuca
yayamanda ushushimi, randi shuj mamamandami
an. Shinajpi maibis purisha paita nicani cai
cari fiuca turimi rimai nisha.

Tucuira casna nisha rimajpi Abimilic
paihua ovejaunaras huagraunaras chulaunaras
muchachounaras apisha Abrahanma cuyaca.
Shinallara ashca cullquiunaras apisha cuca. Chi
huasha huarmira cutichica Abrahanma. Shina
rashca huasha Abimilic Abrahanda nica: --Caibi-
mi fiuca allpa, maibis can munashcai tiailla cai
allpaunai. Chi huasha Sarara nica: --Caibi
cushcani huaranga cullquira camba turima,
tucui runauna yachangaj fiucanchi alichishcara.

Shinajpi Abrahan Diosta mafaca, chi
huasha caiguna huahuara tupanauca. Shina rasha
Dios alichica Abimilicta, paihua huarmiras,
shinallara tucui paihua chulaunaras. Abimilic
Abrahanba huarmira apishcamanda Dios tucuira
huajlichica ama huahuara tupangaj. Abrahan
manashca huasha Dios tucuira alichica.

Chi huasha Abrahan chillai causauca
Abimilicpa allpai.

SARAI HUAHUARA PAGARICHIN
Gen. 21:1-8

Dios Sarajma shamuca pai rimashcasna, Sarajpi
rarca pai nishca tunura. Chi huasha shu huahuara
charica. Tupasha cari huahuara pagarichica. Cai
huahua pagariushca uras Abrahan 100 huatara charica.
Cai huahua pagarijpi Abrahan paihua shutira churaca
Isac nishcara. Isac pagarishcamanda pusaj punzhai
Abrahan paihua churira pitica Dios rimashcasna.

Huahuara pagarichisha Sara nica: --Nuca fia ruc
ashcai huahuara charingajmi nisha pita iyarishcangai.
Abrahanba churira pagarichishcamanda tucui uyaucuna
fiucajpi cushiyanga ranaun, Dios fiucara bindisiashca-
manda. Chi huasha Abrahanba churi Isac nishca ali
iflaca. Chuchura saquirishca punzhai Abrahan atun
istara rarca Isacmanda.

ISIMAEL
Gen. 21:9-21

Chi uras Agarba malta churi Abrahanmanda mir:
Isimael pujllashcara Sara ricuca. Sara caita ricusha
Abrahanda nica: --Chi chulara llujchisha cachai
churindi. Paihua churi fiuca churihua cai allpara
mandangaj ama tucuchu nisha.

Chita uyasha Abrahan yapa llaquirica paihua
churi Isimaelda llaquishcamanda. Shina Abrahan
llaquiriushcai Dios paita nica: --Ama llaquiringuichu
camba churimanda paihua mamamandas. Sara nishcar:
cuna uyai, paihua churi Isacmanda mirajcuna camba

shutira ‘charinga ranaun. Chi chulahua churi
shinallara camba churi asha ashca runaunara
mirachinga raun. Shinajllaira Isacta randi
ajllashcani paita bindisiangaj.

Shinasha cayandi tuta pagarijta Abrahan
lijcharisha tandaras yacuras apisha Agarma cuca.
Shinasha Agarda churindi llujchisha cachaca shu
lugarma.

Shinajri cai huarmi paihua malta churira
apisha chi huasimanda llujshica. Shu chunlla
runa illashca partima puriuca paihua
huahuallahia. Chibi yacu illaca. Shinajpi cai
huarmi paihua huahuara shu ichilla yura siquii
churasha rica. Chi mayanllai tiarisha huacaca,
huahua huafiuupi ama ricusha nisha, shujpi
churasha huacaca. Shinajpi chi huahua huacaca.
Dios huahua huacashcara uyasha ahua
pachamanda Diospa angel Agarda rimaca nisha:
--Agar, ima raigu llaquiringui. Camba huahua
huacashcara Dios uyashcami. Chi huahuara
maquimanda apisha atarichingui. Caimanda
ashca miranami, paimanda fiuca shu shinzhi
atun runaunara rashami.

Chi angel rimashca huasha Dios ricuchica
shu yacu pugrura. Agar chima risha yacura
astasha paihua churira upichica. Dios chi
maltara cuirashcamanda Isimael ifiaca chi
chunlla runa illashca pambai. Cai churi
rucuyasha paihua mama Egiptomanda huarmira
mafiasha paima cuca.

ABRAHAN REY ABIMILICUA CUINTAN
Gen. 21:22-34

Chi uraspi rey Abimilic paihua suldaruuna
atun capitandi Abrahanbajma shamusha nica:
--Tucui can raushcai Dios canda yanapan.
Cunaga mana paquihuaj shimira rimahuangui
fiucara ama umachingaj fiucaras tucui fiucamanda
mirajcunaras. Nuca canhua ali rashcasna can
fiucahua rai, nica. Shina nijpi Abrahan mana
paquihuaj shimira rey Abimilicta rimaca.

Chi huasha Abrahan rey Abimilicta nica:
--Canda sirbijcuna fiuca yacu pugrura apinaushca.
Shina nijpi uyasha rey Abimilic nica: --Pi shina
rashcaras mana yachanichu. Can mana rimajpi
cuna urasgama mana imaras uyashcani.

Shinajpi Abrahan ovejaunara huagraunaras
rey Abimilicta cuca. Shinallara Abrahan canzhis
huarmi oveja huahuaunara chicanyachica.
Chicanyachijpi rey Abimilic tapuca: --Cai
canzhis huarmi oveja huahuaunara chicanyachisha
imara rangui. Tapujpi cutipasha nica: --Caigu-
nara canma cuni can cierto yachangaj cai yacu
pugrura rashcaniga.

Paiguna mana paquihuaj shimira
rimananauca. Shinasha chi yacu pugru lugarda
shutichica Berseba. Berseba nishca nin Mana
Paquihua Shimi Yacu Pugru, o Canzhis Ovejauna
Yacu Pugru.

Chi huasha rey Abimilic paihua atun

capitandi Abrahanbajmanda llujshisha tigranauca
paiguna quiquin lugarma. Paiguna rishca huasha
Abrahan ali ricurij yurahuaunara chibi tarpuca.
Shinallara huifiaipa apu Diosta rimaca. Chi
huasha chi filistino allpai unaira causauca.

